Lineaal

Van kleins af leer ons meet

byvoorbeeld met 'n lineal

en gou-gou sal mens weet

gewig meet ons met 'n skaal.

Dit lê tog voor die hand

met 'n klok.meet mens die tyd ;

termometers meet koud of brand

en kompas meet tog Noord en Suid.

Later meet ons met Vernier

of die mikrometer-skroef.

Selfs die pH van 'n suur

kan mens meet as ons net hoef

Met maatsilinder, buret en pipet

kan ons vloeistof volumes meet.

Met die multimeter op die net

kom mens volts en ohms te weet.

Sê my hoe bepaal mens vrees?

Hoe kan mens die liefde meet?

Weeg mens dit om alleen te wees?

En Hoe meet jy mense-vergeet?

Hoe meet jy geregtigheid?

Hoe peil jy die mens se lot?

Waarmee  meet jy heerlikheid?

En hoe meet 'n mens vir God?

Jyself is vir baie dinge 'n lineal

uit jou eie gemoed moet jy lees

die waarde soos dit lê op skaal

in jou liggaam, siel en gees.

---000---

KPJ Nel
2001-11-26

